
У Празе пачынаюцца рэгулярныя 
беларускія набажэнствы 

26 верасьня у праскай царкве сьвятых Кузьмы і Дзям’яна 
уніяцкі сьвятар айцец Андрэй Абламейка пачынае 
рэгулярныя беларускія набажэнствы. Службы будуць 
праводзіцца кожную апошнюю нядзелю месяца. 

У інтэрвію Радыё Свабода айцец Андрэй Абламейка 
сказаў: 

“Ужо складзены плян набажэнстваў у беларускім 
грэка-каталіцкім  душпастырстве  Дабравешчаньня  
Найсьвяцейшай Багародзіцы ў Празе. Магу паведаміць, што 
сьвяточныя і звычайныя нядзельныя службы пройдуць 26 
верасьня, 31 кастрычніка, 28 лістапада, 25 сьнежня, 26 
сьнежня, 27 лютага, 25 сакавіка, 26 сакавіка, 27 сакавіка, 
24 красавіка,  29 траўня.

 Пасьля Літургіяў будуць адбывацца заняткі нядзельнай 
школкі Сьвятой Эўфрасіньні Полацкай у Празе. У ходзе 
заняткаў дзецям будзе выкладацца катэхізіс, сьпевы і 
малюнак. Будзем выдаваць зь дзецьмі і “Інфармацыйны 
лісток Нядзельнай школкі Сьвятой Эўфрасіньні Полацкай”. 
18-19 чэрвеня наступнага году плянуем выезд з вучнямі 
школкі ў горы. 

І ў гэтую нядзелю, 26 верасьня, і ва ўсе наступныя нядзелі 
і сьвяты – пачатак набажэнстваў аб 11-й гадзіне. Запрашаю 
усіх ахвочых далучацца і прыходзіць”. 

Нядзельная школка Сьвятой 
Эўфрасіньні Полацкай  у Празе

  Сьвятая Эўфрасіньня маліся за нас.
Праграма: 

Усяго плянуецца ў 2010\11 навучальным годзе правесьці 
9 сустрэчаў (катэхеза, сьпеў, малюнак), 2 дзіцячых сьвята: 
на Раство(“Містэрыя Раства”, калядкі і Сьв. Мікола з 
падарункамі) і Пасху(“Містэрыя Крыжа і Ўваскрасеньня”, 
выстава Пісанак і малюнкаў), канцэрт на Дабравешчаньне(б
еларускія народныя песьні), на заканчэньне года, у чэрвені, 
правесьці пікнік у гарах з начлегам.

Беларусы Чэхіі  вітаюць 
беларускіх баскетбалістак 

бел-чырвона-белымі сьцягамі
У канцы верасьня й пачатку кастрычніка г.г. адбыўся 

ў Чэскай Рэспубліцы сусьветны  жаночы баскетбольны 
чэмпіянат, у якім вельмі пасьпяхова выступіла якраз 
беларуская каманда, якая прабілася ў лік 4-х наймацнейшых 
у сьвеце —  і, з крыху большым шчасьцем, магла трапіць у 
фінал турніру...

Больш інфармацыі — у рубрыцы СПОРТ на ст. 10-11.

Здымак Паўла Котава

Крыніца:  Радыё Свабода, 27 верасьня 2010 

Карта беларускіх мясьцінаў  у Празе
Два студэнты Карлава ўнівэрсытэту ў Чэхіі стварылі 

карту беларускіх мясьцін Прагі. Карта «Беларуская Прага» 
была выдадзеная пры фінансавай падтрымцы пасольства 
Беларусі.

Дзе ў Празе стаіць помнік Францішку Скарыну? Дзе 
пакланіцца магілам прэзыдэнтаў БНР? Дзе знаходзіцца 
пасольства Беларусі? Раней беларусаў да гэтых мэтаў 
нярэдка вялі блытаныя сьцежкі і доўгія роспыты. Цяпер 
добрым дарадцам будзе карта, якую сумесна стварылі 
два беларускія студэнты Карлава ўнівэрсытэту — Павел 
Котаў, будучы гісторык, і Зьміцер Кожух, які вучыцца 
на картографа.

Мапа ў гэтыя выходныя была прэзэнтаваная ў 
адной з праскіх кавярняў. Выйшла яна накладам 1110 
экзэмпляраў.

Аўтары падаюць 22 беларускія адрасы — з кароткай 
гістарычнай інфармацыяй, фота і прывязкай да транспартнай 
схемы Прагі.

Шэраг адрасоў зьвязаныя з гістарычнымі падзеямі, што 
аб’ядноўвалі беларусаў і чэхаў яшчэ з часоў ВКЛ. Шмат 
адрасоў дадаюць праскім вуліцам пэрсанальны зьмест: карта 
падкажа, дзе знайсьці дамы, у якіх жылі Ларыса Геніюш, 
Міхась Забэйда-Суміцкі ці Васіль Быкаў…

ДАЕЗД: 
трамваямі 18, 24, 14 

да прыпынку Na Moráni
тады 

ўздоўж трамвайнае лініі
да вуліцы Na Slovanech.

Карта выйшла пры фінансавай падтрымцы пасольства 
Беларусі ў Чэхіі і распаўсюджваецца бясплатна. Група, 
якая згуртавалася вакол ініцыятараў выданьня, таксама 
вырашыла прапаноўваць землякам экскурсіі па беларускіх 
мясьцінах Прагі. Зьвязацца са знаўцамі беларускай Прагі 
можна праз e-mail: pravadnik@belkvartal.org
Крыніца: Наша Ніва, 16 кастрычніка 2010

Адрас царквы сьвятых 
Кузьмы і Дзям’яна: 
Vyšehradská 49, Praha 2. 
Уваход з вуліцы Na Slovanech.

Плян заняткаў:
11:00 Боская Літургія 
13:00 Катэхеза
13:35 Пасілак (гарбата і сабойка)
14:00 Сьпевы, малюнак

Матар’ялы:
Бог гаворыць да сваіх дзетак (пер а.Аляксандр Надсан, 

выд. “Карытас”, 1990-?), Падручнікі Закона Божага 1 
і 2 (укладальнік Алена Маркоўка), Сьпеўнік пілігрыма 
(выд.“Сафія”, Полацак, 2009-?), падручны матар’ял для 
малюнкаў,  расфарбоўкі пісанак і самаробных тэатральных 
строяў.

Інфармацыйны лісток Нядзельнай школкі 
Сьвятой Эўфрасіньні Полацкай у Празе:

Плянуецца  штомесячнае  выданьне  папяровага дапаможніка 
дзецям для катэхезы. Акрамя таго, будзе электронны варыянт 
Лістка, дзе будуць зьмешчаны дапаможныя матар’ялы 
для катэхезы. Больш таго, будзе магчымасьць выказацца 
і рэалізаваць свае таленты  самім дзеткам, вучням нашай 
Школкі. Таксама ў Лістку будуць зьмешчаныя навіны Школкі і 
цікавае з жыцьця хрысьціянскіх дзяцей Чэхіі ды ўсяго сьвету.

Карту можна сьцягнуць з гэтых сеціўных 
старонак:

http://thepointjournal.com/output/
http://belkvartal.org/

Прэзыдэнт Чэхіі памілаваў беларуса
Акт аб памілаваньні прымеркаваны да дзяржаўнага 

сьвята — Дня абвяшчэньня Чэхаславаччыны. У кароткім 
сьпісе асобаў, якім удзяляецца памілаваньне, і імя 
грамадзяніна Беларусі Сяргея Напрэенкі.

Прэзыдэнцкім памілаваньнем былі ануляваныя дзьве 
ранейшыя пастановы аб выдварэньні Напрэенкі за яго 
нелегальны побыт. Як адзначаецца на афіцыйным сайце 
Праскага граду, прэзыдэнт узяў пад увагу тое, што ў выпадку 
вяртаньня на радзіму Напрэенку пагражаў бы палітычны 
перасьлед. У рашэньні прэзыдэнта таксама адзначаецца, 
што Напрэенка прыехаў у Чэхію легальна і ніякіх іншых 
парушэньняў закону (акрамя недазволенага знаходжаньня 
ў краіне) не зьдзяйсьняў. Просьбу пра памілаваньне 
падтрымала і чэская філія праваабарончай арганізацыі Am-
nesty International.

Выпадак Напрэенкі ад пачатку выглядаў безнадзейна: 
паводле інфармацыі чэскіх недзяржаўных структур, у краіну 
ён прыехаў па 14-дзённай візе і застаўся тут нелегальна. 
Тройчы падаваў просьбу аб палітычным прытулку і 
ня меў посьпеху. Газэта «Пражский Экспресс» удакладняе, 
што пасьля звароту ў Эўрапейскі суд у правах чалавека 
той прызнаў, што грамадзянін Беларусі ня можа быць 
дэпартаваны з Чэхіі.

Сяргей Напрэенка выехаў зь Беларусі, паводле даступнай 
нам інфармацыі, 13 гадоў таму.

Ніхто з аўтарытэтных беларускіх праваабаронцаў, да якіх 
мы зьвярнуліся сёньня, не прыгадвае ні чалавека з такім 
прозьвішчам, ні зьвязанай зь ім беларускай падзеі.

У кожным выпадку, яны выказалі задавальненьне, што 
чалавеку дапамагло яго беларускае грамадзянства. Зь іншага 
боку, гэта азначае, што Беларусь паглыбляецца ў сваім 
статусе краіны небясьпечнай для ўласных грамадзян: нават 
тыя, хто проста нізавошта ня хоча вяртацца дадому, могуць 
знайсьці падтрымку за мяжой.

У найноўшай чэскай гісторыі гэта таксама выключны 
выпадак.

Сяргей Напрэенка, які выключна патрапіў у гэты 
сьпіс, можа сьвяткаваць дзяржаўнае чэскае сьвята і 
велікадушнасьць дэмакратыі: тут з пакараньнем чалавека 
лепш недагнуць, чым перагнуць.
Крыніца: Радыё Свабода, 28 кастрычніка 2010

НОВАЯ КЛЮБОЎНЯ
- Паведамленьне -

Добры дзень, шаноўнае спадарства!
Гэтым лістом хочам паведаміць усіх сяброў беларускай 

дыяспары ў Чэхіі, што ад бягучага месяца (лістапада) 
году 2010 пачынае сваю працу ў новым месцы - клюбоўня 
беларускай грамады ў Празе.

Пры дапамозе нашых сяброў нам удалося знайсьці 
памешканьне ў самым цэнтры Прагі - і што самае галоўнае - 
за адносна невялікі кошт. Адрас новай клюбоўні: Žitná 32.

Далучаем мапку – на ёй Клюбоўня азначаная лічбай �.
Як і раней памешканьнне будзе выкарыстоўвацца на 

грамадзка-культурныя праекты, бібліятэку, прэзэнтацыі, 
вечарыны.

Як і ў мінулым, сёньня паўстае пытаньне аб фінансаваньні 
гэтага праекту й таму мы зьвяртаемся да ўсіх тых,  каму 
неабыякавы лёс беларускай бібліятэкі ў Празе па дапамогу.

 Напішыце нам, калі ласка, свае меркаваньні на гэты конт 
і частку  якую Вы можаце ахвяраваць, што месяц, цягам 
аднаго году на дзейнасьць клюбоўні і бібліятэкі ў Празе.

Дзякуючы Вашым узносам наш агульны праект 
захаваньня й разьвіцьця Беларускай Бібліятэкі будзе мець 
будучыню.

Дзякуем Вам за падтрымку і хочам паведаміць, што 
ўзносы на ўтрыманьне памешканьня можаце дасылаць да 
15 дня кожнага месяца (цяпер - лістапада)  на рахунак:   

Fio Banka: 2600090731/2010 пазначыўшы ў інфармацыі 
для прыймальніка сваё імя і прозьвішча ці перадаць у 
наяўнасьці нашым скарбнікам:

Андрэю Навуменку
andrei.n@centrum.cz, тэл +420608 072 686,
Віталю Цімошчанку
vitalitsimoshchanka@gmail.com, тэл +420777 925 118.
Да праекту могуць далучыцца й студэнты зарганізаваўшы 

,,SIPO,, з узносам 50 каронаў, і ўсе ахвотныя зрабіўшы 
,,trvalý příkaz,, ці даслаўшы аднаразовую падтрымку.

На прыканцы кожнага месяца атрымаеце справаздачу пра 
сродкі сабраныя на наш праект. Дзякуем!

Жыве Беларусь!

Памешканьне новае клюбоўні

      НАВІНЫ з  Бацькаўшчыны

Горадня: Сьвятлана Астроўская 
з кастрычніка пачне 

навучацца па-беларуску
Навучаньня дзяўчыны па-беларуску дамагліся яе 

бацькі – Алесь і Аксана Астроўскія, якія выйшлі на 
несанкцыянаваны пікет з патрабаваньнем забясьпечыць іх 
дзецям беларускамоўнае навучаньне.

Цяпер для першаклясьніцы Сьвятланы Астроўскай 
складаюць індывідуальную праграму ў 32-й школе. 
Ужо ўзгоднена, што заняткі маляваньня, фізкультуры, 
сьпеваў і рытмікі  дзяўчынка  будзе  наведваць  разам  зь 
іншымі дзецьмі. Заняткі па-беларуску абяцаюць пачаць з 
кастрычніка.

Праўда, яе бацькоў – Аляксандара і Аксану Астроўскіх 
будуць судзіць за правядзеньне несанкцыянаванага пікету. 
Судзіць будуць і журналіста Ўладзімера Хільмановіча, які 
таксама браў удзел у несанкцыянаваным пікеце.

Мілінкевіч зыходзіць, 
але не разьвітваецца

Лідар руху «За Свабоду» ня будзе балатавацца ў 
прэзідэнты. Пры гэтым ён заявіў пра падтрымку блоку трох 
праеўрапейскіх кандыдатаў.

Аляксандр Мілінкевіч адмовіўся ўдзельнічаць у 
прэзідэнцкіх выбарах у якасьці кандыдата. Пра гэта ён 
заявіў на прэс-канферэнцыі 17 верасня.

Прычынаў адмовы ён назваў дзьве.

Адной з галоўных умоў удзелу Мілінкевіча ў выбарах 
было патрабаваньне зьменаў у выбарчае заканадаўства. 
Зменаў, якія б зрабілі працэс выбараў і падлік галасоў 
празрыстым, у тым ліку забясьпечылі б удзел у падліку 
галасоў  незалежных  назіральнікаў. Ад імя руху «За Свабоду» 
ў АБСЕ, БДІПЧ, Еўрапарламент, Еўракамісію, Раду Еўропы, 
амбасадарам Еўрасаюзу і СНД у Мінску былі накіраваныя 
лісты з просьбай зрабіць выкананьне гэтага патрабаваньня 
галоўнай умовай прызнаньнем прэзідэнцкіх выбараў 2010 г. 
у Беларусі. Аднак, 14 верасьня 2010 г. старшыня ЦВК Лідзія 
Ярмошына заявіла, што ніякіх зьменаў у заканадаўства 
ўносіцца падчас кампаніі ня будзе.

«Не хачу ўдзельнічаць у спектаклі, дзе адзін рэжысёр 
і сцэнарыст, не хачу быць статыстам», — падкрэсьліў 
Мілінкевіч. Ён ня выключае, што сёньня ўсё ідзе да чарговага 
прызначэньня Лукашэнкі на пасаду кіраўніка краіны.

Другая прычына ягонай адмовы заключаецца ў 
адсутнасьці адзінства ў апазіцыі.

На яго думку, сітуацыя ў 2006 г. і сёлета моцна 
адрозьніваюцца. Тады Лукашэнка меў моцную падтрымку 
ўнутры краіны, не ваяваў з Расіяй і быў ізаляваны ад Захаду. 
Мы тады таксама былі мацнейшыя, кажа Мілінкевіч. У 
2006 г. апазіцыя здолела аб’яднацца, цяпер гэтага няма. 
Мілінкевіч падкрэсліў, што ў мінулую кампанію апазіцыя 
ўяўляла сабой маральную альтэрнатыву рэжыму, цяпер жа 
яна павінна быць альтэрнатывай прабеларускай.

«Вельмі важна засведчыць, што ёсць такія сілы, якія 
стаяць на нацыянальных, беларускіх пазіцыях».

Аляксандр Мілінкевіч ня спыніць палітычнай і 
грамадзкай дзейнасьці. У гэтай выбарчай кампаніі ён будзе 
падтрымліваць блок трох праеўрапейскіх кандыдатаў — 
Алеся Міхалевіча, Рыгора Кастусёва і Юрыя Глушакова. 
Лідар руху «За Свабоду» будзе ўдзельнічаць у зборы 
подпісаў, пікетах і сустрэчах з выбаршчыкамі.

Мілінкевіч выказаў упэўненасьць, што сваім удзелам 
у кампаніі ён ужо цяпер можа паўплываць на сітуацыю ў 
бліжэйшай будучыні, а калі дакладней, то на хуткіх ужо 
парламенцкіх выбарах.

Адказваючы на пытаньне, ці будзе сёлета Плошча, ён 
заявіў, што ўсё вырашыцца ў залежнасьці ад канкрэтнай 
сітуацыі. Плошча, на яго думку, гэта адзін са спосабаў 
адстойваньня сваіх правоў. Галоўнае, каб яе сцэнар пісаўся ў 
Беларусі, каб ён прадугледжваў выключна мірныя дзеяньні.

Кандыдат ад БНФ Рыгор Кастусёў падкрэсьліў, што 
ягоная партыя ідзе на выбары ўсур’ёз. Нашы дзеяньні, 
заявіў ён, будуць карэктавацца ў залежнасьці ад сітуацыі ў 
часе выбараў.

Алесь Міхалевіч заявіў, што ўдзельнікі праеўрапейскага 
блоку будуць дзейнічаць у рамках адзінага палітычнага 
сцэнару.

Алег Новікаў паведаміў, што кандыдат ад «зялёных» 
Глушакоў, які цяпер у Расіі ўдзельнічае ў акцыі ў абарону 
Хімкінскага лесу, працягвае сваю кампанію. Пры гэтым 
Новікаў прызнаў, што «зялёныя» ня маюць належнага 
досьведу ўдзелу ў падобных кампаніях, таму разлічваюць 
на падтрымку ў рамках кааліцыі. Скарыстаўшыся нагодай, 
старшыня «Зялёных» нагадаў пра эколага Уладзіміра 
Валодзіна, які дагэтуль знаходзіцца за кратамі СІЗА.

Прадстаўнікі блоку і Мілінкевіч публічна падпісалі 
пагадненьне Грамадзянская акцыя «Беларускі выбар».

Свае подпісы пад пагадненьнем акрамя лідара руху 
«За Свабоду» паставілі старшыня Партыі БНФ Аляксей 
Янукевіч, Старшыня Беларускай партыі «Зялёныя» Алег 
Новікаў і старшыня Саюза «За мадэрнізацыю» Алесь 
Міхалевіч. Паўнамоцтвы прадстаўляць блок атрымаў 
Мілінкевіч.
Крыніца: Наша Ніва, 17 верасьня 2010

Някляеў: “Рух наперад” будзе 
доўжыцца, кампанія будзе працаваць

12 кастрычніка Гаспадарчы суд Менску здаволіў пазоў 
Менгарвыканкаму аб пазбаўленьні дзяржаўнай рэгістрацыі 
дасьледча-асьветніцкай установы «Рух наперад», якая 
праводзіць грамадзянскую кампанію «Гавары праўду!» 
Кіраўнік «Руху наперад» — прэтэндэнт на пасаду 
прэзыдэнта Беларусі Ўладзімер Някляеў.

Гэты судовы працэс доўжыцца зь ліпеня, калі 
Менгарвыканкам выступіў з пазовам, каб прызнаць дамову 
«Руху наперад» з ТАА «Tina Vlati» аб арэндзе памяшканьня 
на праспэкце Машэрава, 54-5 нікчэмнай. Маўляў, гэтыя 
плошчы — гандлёвыя і ня могуць выкарыстоўвацца 
пад офіс. 29 ліпеня Гаспадарчы суд здаволіў гэты пазоў 
Менгарвыканкаму. 

Паводле слоў прадстаўніка «Руху наперад» Віктара 
Сазонава, у заканадаўстве няма ніякай нормы, якая б 
вызначала, якія памяшканьні могуць выкарыстоўвацца для 
адміністрацыйных мэтаў. Да таго ж у кампаніі «Tina Vlati» 
рух арандаваў не гандлёвыя, а менавіта адміністрацыйныя 
плошчы. Але 12 кастрычніка судзьдзя Андрэй Рыбалкін 
пастанавіў ліквідаваць рэгістрацыю «Руху наперад». 

Выканаўчы дырэктар «Руху наперад» Ніна Пахлопка 
заявіла, што абавязкова будзе абскарджваць гэтае 
рашэньне:

«Мы сёньня суд прайгралі — на паперы. Але 
мы абавязкова будзем апэляцыйную скаргу падаваць 
і ў калегію Гаспадарчага суду, і касацыйную скаргу 
ў Вярхоўны суд. Здавацца ніхто ня зьбіраецца, як гаварылі 
праўду, так і будзем гаварыць. Усё шыта белымі ніткамі, 
доказаў ніякіх няма, што мы парушылі закон. Але разам 
з тым рашэньне такое прынятае». 

Лідэр кампаніі «Гавары праўду!» паэт Уладзімер Някляеў 
такім чынам пракамэнтаваў рашэньне Гаспадарчага суду:

Кампанія аб’яўленая па-за законам. Гэта ня стала для нас 
нечаканкай.

«Кампанія дзяржавы супраць кампаніі „Гавары праўду!“ 
прыйшла, што называецца, да свайго лягічнага фіналу. 
Кампанія аб’яўленая па-за законам. Гэта ня стала для 
нас нечаканкай. Было б  горш, калі б гэта ўдалося зрабіць 
у ліпені, на першым судзе. Але тады мы прыклалі ўсе 
намаганьні, каб кампанію захаваць, бо ня былі яшчэ гатовыя 
да рэзкіх зьменаў. А цяпер мы падрыхтавалі ўжо пазыцыі, 
прычым гэтыя пазыцыі знаходзяцца ня ззаду, а паперадзе. 
Так што „Рух наперад“, які яны закрылі, усё адно будзе 
доўжыцца, кампанія будзе працаваць у тым жа рэжыме.

Амаль усе сябры „Гавары праўду!“ уваходзяць 
у ініцыятыўную групу Ўладзімера Някляева, так што кожны 
зь іх мае пасьведчаньне, абаронены законам».

Ці паўплывае наагул судовае рашэньне на вашу выбарчую 
кампанію, ці будзеце мяняць стратэгію, тактыку?

«Стратэгію і тактыку мы будзем мяняць не ў зьвязку 
з тым, што будзе прыдумляць суд, дзяржава. Мы будзем 
мяняць у зьвязку з тым, што самі прыдумаем, каб кампанія 
праходзіла больш актыўна, больш крэатыўна, больш цікава, 
што мы і робім штодня».

На 14 кастрычніка Ўладзімера Някляева выклікаюць 
на паседжаньне Цэнтральнай выбарчай камісіі для разбору, 
чаму па паштовых скрынках раскідаюцца агітацыйныя 
ўлёткі за яго. Спадар Някляеў лічыць, што гэта чарговая 
спроба перашкодзіць ягонай выбарчай кампаніі.
Крыніца: Радыё Свабода, 12 верасьня 2010

Уладзімер Някляеў 

«ПАРАД ПІКЕТАЎ» 
У апошні дзень збору подпісаў ініцыятыўныя групы 

апазыцыйных кандыдатаў наладзілі супольны «парад 
пікетаў» у цэнтры Менску. На імпрэзу, якая доўжылася 
2 гадзіны, прыйшлі і самі кандыдаты, каб падзякаваць 
валянтэрам, прадэманстраваць адзінства апазыцыі 
і распавесьці пра стратэгію дзеяньняў на будучы этап 
выбарчай гонкі.

У цэнтры Менску даўно такога не назіралася. Пляцоўку 
перад ГУМам запоўнілі плякаты, сьцягі і транспаранты 
розных кандыдатаў, Зьміцер Вайцюшкевіч у мэгафон 
сьпяваў песьні на словы Ўладзімера Някляева, а натоўп 
апазыцыйных актывістаў выгукваў «Жыве Беларусь!» 
У нейкі момант быў нават блякаваны ўваход ва ўнівэрмаг. 
Міліцыя на гэта ніяк не рэагавала, апэратыўнікі хадзілі 
ў цывільным. 

Да пікетаў прыйшлі і самі патэнцыйныя кандыдаты 
ад апазыцыі: Уладзімір Някляеў, Віталь Рымашэўскі, 
Рыгор Кастусёў, Андрэй Саньнікаў. Яны гутарылі 
з актывістамі сваіх груп і паміж сабою, дэманструючы 
адзінства апазыцыі. Лідэр кампаніі «Гавары праўду» 
Ўладзімер Някляеў паведаміў:

«У панядзелак адбудзецца нашая першая сустрэча 
ў закрытым  фармаце.  Мы запрашаем усіх.  Асноўная 
пяцёрка, ці шэсьць чалавек, ужо вызначыліся — якія 
прымаюць гэтае запрашэньне і якія згодныя прымаць 
удзел у гэтай доўгай працэдуры вылучэньня адзінага 
ці знаходжаньня найбольш аптымальнага варыянту». 

Кандыдаты:
 Віталь Рымашэўскі і Ўладзімер Някляеў

Р. Кастусёў: 
Беларуская мова - адзіная дзяржаўная

Прэтэндэнт  у кандыдаты на пасаду прэзідэнта 
Беларусі ад партыі БНФ Рыгор Кастусёў  абяцае пазбавіць 
расійскую мову статусу дзяржаўнай у выпадку свайго 
абраньня. Таксама Рыгор Кастусёў абяцаў вярнуць 
старыя дзяржаўныя сімвалы і адну дзяржаўную мову.

Прэтэндэнт ад партыі БНФ узгадвае пра 1994 год, калі 
дзяржаўнай мовай была толькі беларуская і абяцае стварыць 
умовы для нацыянальных меншасьцяў, якія пражываюць у 
Беларусі для вывучэньня свае мовы.

- Пазіцыя наша такая, што дзяржаўнай мовай павінна 
быць адна мова - наша беларуская, - сказаў Рыгор Кастусёў. 
- Зразумела, што магчымасьці вывучэньня рускай мовы 
застануцца таксама, але мы павінны прадаставіць 
магчымасьці вывучэння родных моваў для прадстаўнікоў 
нацыянальных меншасьцяў. Польскай мовы, напрыклад, 
украінскай,  тых  нацыянальных супольнасцяў, які 
пражываюць на Беларусі.  Але дзяржаўнай мовай павінна 
быць адна - беларуская. Ні адной вышэйшай навучальнай 
установы ў Беларусі няма, дзе б выкладалі на беларускай 
мове. Ці гэта нармальна? Мы выказваем хваляваньне за 
лёс беларускай мовы. Калі так і далей пойдуць справы, дык 
праз колькі дзясяткаў гадоў беларускай мовы ня будзе ведаць 
ніхто.

Рыгор Кастусёў

Беларускія палітыкі, аглядальнікі 
пра вынікі візіту эўраміністраў

Міністры замежных справаў Польшчы і Нямеччыны 
– Радаслаў Сікорскі і Гіда Вестэрвеле – правялі 2 
лістапада звыш гадзінную сустрэчу з апазіцыйнымі 
прэтэндэнтамі на пасаду прэзідэнта.

Міністры прадставілі абяцаньні Аляксандра Лукашэнкі 
аб правядзеньні дэмакратычных і празрыстых выбараў. У 
сваю чаргу апазіцыйныя палітыкі распавялі пра сітуацыю ў 
Беларусі напярэдадні прэзідэнцкіх выбараў.

Патэнцыйны кандыдт у прэзідэнты ад партыі Беларускі 
народны фронт, Рыгор Кастусёў, падчас сустрэчы 
зьвярнуўся з просьбай, каб міністры паспрыялі ў накіраваньні 
на прэзідэнцкія выбары ў Беларусь як мага найбольш 
еўрапейскіх назіральнікаў і журналістаў:

– Каб гэтыя назіральнікі і журналісты засталіся як 
мага даўжэй, і каб затрымаліся на некалькі дзён пасля 19 
сьнежня, пасля прэзідэнцкіх выбараў. Прыемна адзначыць, 
што яны са мною пагадзіліся, што гэтую праблему трэба 
вырашаць – яны абяцалі паспрыяць яе вырашэньню. Нам 
прыемна, што абодва міністры выказалі хваляваньне аб 
палітычнай сітуацыі якая зараз існуе ў Беларусі і аб тым, 
як зараз праходзіць выбарчая кампанія.

Рыгор Кастусёў лічыць, што нягледзячы на абяцаньні 
Аляксандра Лукашэнкі, цяперашнія выбары прэзідэнта 
краіны ня будуць у нічым адрозьнівацца ад прэзідэнцкіх 
выбараў 2006 году.

Паводле Яраслава Раманчука, тое, што палітыкі 
сустрэліся з апазіцыйнымі кандыдатамі сведчыць пра 
тое, што еўрапейскія палітыкі бачаць наяўнасьць і іншых 
палітычных сілаў апрача Аляксандра Лукашэнкі.

- Аднак я так і не даведаўся, ці прапанова Лукашэнкі 
адпавядае таму, што разумеюць Сікорскі і Вэстэрвелле пад 
паняцьцем дэмакратычныя выбары. Ёсьць зноў цэлы ворах 
абяцанкаў. Лукашэнка зноў можа выкарыстаць сустрэчу 
як шанец, што дала яму Еўропа. Калі ён зробіць нейкія 

Андрэй Саньнікаў зазначыў, што  гатовы весьці 
перамовы з тымі кандыдатамі, якія рэальна сабралі па 100 
тысяч подпісаў. Да іх ён, апрача сябе, аднёс Някляева 
і Раманчука:

«Я буду казаць пра тое, што мы здольныя кансалідавацца, 
вырашыць, якія агульныя крокі будзем рабіць. Будзе 
кансалідацыя, мы будзем абмяркоўваць з тымі рэальнымі 
кандыдатамі, якія працуюць на тое, каб нешта адбылося. 
Я працую на перамогу».

Паводле Андрэя Саньнікава, за ўсіх апазыцыйных 
кандыдатаў падпісалася больш за паўмільёна чалавек. 
За імі стаяць іх сем’і. Сытуацыя ў краіне мяняецца, і таму 
апазыцыі варта змагацца за перамены ў краіне. Паводле 
Ўладзімера Някляева, апазыцыйныя кандыдаты цяпер 
разьлічваюць, як найбольш эфэктыўна правесьці выбарчую 
кампанію:

«Пасьля выбараў таксама будзе доўжыцца жыцьцё, 
і апазыцыя, якая ўжо наслухалася папрокаў у разьяднанасьці 
і слабасьці, павінна выйсьці з гэтых выбараў мацнейшай».
Крыніца: Наша Ніва, 29 кастрычніка 2010

Па словах Рыгора Кастусёва, такая пазіцыя прапісаная і ў 
яго прэзідэнцкай праграме. Акрамя таго вылучэнец партыі 
БНФ не асьцерагаецца страціць галасы тых выбаршчыкаў, 

якія б магчыма не хацелі таго, каб беларуская мова была 
адзінай дзяржаўнай. Рыгор Кастусёў абяцае распачаць 
беларусізацыю грамадства зь дзяржаўных чыноўнікаў. 
Тым з іх, хто беларускую мову не асвоіць, ён раіць пайсьці 
працаваць у вытворчасьць.
Антон Разумоўскі, Радыё Рацыя, 19 кастрычніка 2010

мінімальныя  крокі насустрач, то шлях да яго легітымізацыі 
ў Еўропе будзе адкрыты, – адзначае патэнцыйны кандыдат 
у прэзідэнты ад Аб’яднанай Грамадзянскай Партыі.

Віталь Рымашэўскі зьвярнуў увагу на тое, што ў 
Беларусі апрача выбараў ёсць яшчэ праблема нерэгістрацыі 
партыяў, рэпрэсіі ў дачыненьні да сябраў партыяў ды ціск на 
сябраў ініцыятыўных групаў.

- Міністры МЗС Польшчы і Нямеччыны  паабяцалі, што 
будуць далей сачыць за сітуацыяй у Беларусі, за тым, як 
будуць праходзіць выбары. Яны запэўнілі, што ня будуць 
даваць паблажак Лукашэнку, пра што, паводле словаў 
міністраў, яны паведамілі і Лукашэнку. Калі ж будуць 
выкананыя дэмакратычныя працэдуры, Беларусь можа 
разлічваць на падтрымку з боку ЕС, – адзначае патэнцыйны 
кандыдат у прэзідэнты ад Беларускай Хрысціянскай 
Дэмакратыі.

Знакавым  візітам назваў прыезд міністраў замежных 
спраў Польшчы і і Нямеччыны ў Беларусь адзін з 
прэтэндэндаў на пасаду прэзідэнта Андрэй Саннікаў. 
Палітык зазначыў, што па выніку сустрэчы з Радаславам 
Сікорскім і Гіда Вэстэрвеле з апазіцыяй разыходжаньняў у 
ацэнцы сітуацыі ня было.

- Мне важна было падкрэсьліць унікальнасьць моманту. 
У Беларусі сёньня могуць пачацца перамены. Стварылася 
іншая сітуацыя, бо людзі пабачылі альтэрнатыву, якую 
можна падтрымліваць. Мне важна, што людзі разумеюць, 
хто цягне Беларусь назад, - адзначыў Саннікаў.

- Брусэль пераканаўся, што тут ніякіх рэвалюцыйных 
зьменаў ня будзе. Ён выкарыстоўвае той інструментарый, які 
маецца. Па сутнасьці, два могуць быць падыходы: 
альбо ізаляцыя і санкцыі (12 гадоў спрабавалі і гэта не 
спрацавала), альбо пакрысе ўцягваць у сваё сілавое поле, каб 
паступова змусіць спачатку да эканамічных зьменаў, і 
гэта беларуская ўлада мусіць рабіць, а потым пакрысе 
зьмякчыць і ўнутраныя палітычныя рэаліі. Такі план можна 
крытыкаваць, але альтэрнатывы, якая б працавала, няма, - 
адзначыў Аляксандр Класкоўскі.

- Самі аўтары Усходнягя партнёрства - шведы ды 
палякі - лічаць, што няма перспектывы, бо няма грошай. 
Адзіныя грошы, пра якія сказаў Сікорскі, ён прывёў прыклад 
Малдовы, якая правяла дэмакратычныя выбары, атрымала 
ўжо 2 мільярды долараў на розныя праекты. Беларусь 
можа атрымаць 3 мільярды долараў, калі правядзе 
дэмакратычныя выбары. Калі так будзе, Лукашэнка можа і 
ня быць прэзідэнтам, і грошы яму не дастануцца. Што яму 
выбіраць: грошы ці ўладу? Для яго лепей абраць традыцыйны 
шлях фальсіфікацыі, - пракаментаваў Уладзімір Падгол.

На сустрэчу былі запрошаныя Рыгор Кастусёў, Алесь 
Міхалевіч, Уладзімір Някляеў, Яраслаў Раманчук, Віталь 
Рымашэўскі, Андрэй Саньнікаў, Мікола Статкевіч, а таксама 
лідар Руху «За Свабоду» Аляксандар Мілінкевіч.

Пасля сустрэчы з апазіцыйнымі палітыкамі Міністр 
замежных справаў Польшчы сустрэўся са старшынём 
непрызнаванага афіцыйным Менскам Саюзу Палякаў у 
беларусі Анжалікай Арэхва. Кіраўнік польскай дыпламатыі 
паабяцаў далейшую падтрымку гэтай арганізацыі.

Радыё Рацыя, 3.11. 2010

Джэнтэльмэнскае пагадненьне 
Някляева і Саньнікава

Сёньня два апазыцыйныя кандыдаты на прэзыдэнта 
Ўладзімер Някляеў і Андрэй Саньнікаў заявілі пра дамову 
аб каардынацыі дзеяньняў у часе выбарчай кампаніі. 
Дамова зьяўляецца джэнтэльмэнскай, як паведамілі самі 
кандыдаты. 

Уладзімер Някляеў канстатаваў, што ўжо сёньня 
прэзыдэнцкія выбары ў Беларусі можна прызнаць 
і несвабоднымі, і несправядлівымі. Тым ня меней іх дамова 
з Андрэем Саньнікавым накіраваная на супрацоўніцтва 
дзеля перамогі на іх, дзеля таго, каб 19 сьнежня беларусы 
«сьвяткавалі перамогу над рэжымам, які затрымаўся 
на іх зямлі занадта доўга».

«Ёсьць аб’ектыўная рэальнасьць. Можа хто як заўгодна 
надзімаць шчокі, казаць, што ад яго залежыць далейшы 
лёс Радзімы, толькі ён зь ягонай партыяй ці рухам ведае 
дакладную стратэгію, валодае дакладнай тактыкай. Але 
аб’ектыўна,  што    на сёньняшні   дзень  па ўсіх дасьледаваньнях, 
электронных, папяровых, навуковых, ненавуковых, ёсьць 
два лідэры: Саньнікаў і Някляеў. І мацнейшыя  вырашылі 
аб’яднацца. Таму што са слабейшымі не атрымліваецца».

У чым будзе палягаць каардынацыя і супрацоўніцтва 
двух кандыдатаў, распавёў Андрэй Саньнікаў: 

«Мы вызначылі галіны, у якіх будзе праводзіцца гэтае 
супрацоўніцтва. Перш за ўсё гэта барацьба супраць 
фальсыфікацыі выбараў, і гэта ўключае барацьбу 
зь незаконнымі дзеяньнямі ўладаў, гэта ўключае 
адстойваньне выбару народу. Гэта сумесная агітацыйна-
інфармацыйная дзейнасьць. І гэта сумесныя падыходы 
і супольная міжнародная дзейнасьць».

Спадар Саньнікаў дамову зь Някляевым назваў 
выкананьнем наказаў выбарцаў, якія заклікалі апазыцыйных 
лідэраў да згуртаваньня, і запэўніў, што будзе і далейшая 
кансалідацыя. 

Уладзімер Някляеў зазначыў, што тыя дамоўленасьці, 
якія былі ў яго зь іншымі апазыцыйнымі кандыдатамі, 
пасьля збору подпісаў скончыліся і цяпер ужо ў яго няма 
часу ў гэтым разьбірацца. А з Саньнікавым кампрамісу яны 
дасягнулі, хаця пакуль не пра ўсё могуць сказаць:

«Калі вы чакаеце,  што  мы вам  зараз  скажам,  хто  з нас будзе 
прэзыдэнтам, а хто прэм’ер-міністрам, то не дачакаецеся, 
бо ўсе нашыя двухбаковыя дамоўленасьці палягаюць у тым, 
што мы будзем адсочваць далейшае разьвіцьцё падзеяў. 
І ў залежнасьці ад таго, як яны будуць разьвівацца, будзем 
прымаць нашыя двухбаковыя рашэньні». 

Размовы пра магчымасьць зьняцьця з выбараў аднаго 
з кандыдатаў на карысьць іншага няма, паведаміў Андрэй 
Саньнікаў:

«Мы не   разглядаем   магчымасьці   зьняцьця, мы разглядаем 
магчымасьць правядзеньня моцнай і эфэктыўнай кампаніі. 
Мы разглядаем магчымасьць супрацоўніцтва, узмацненьня 
гэтага супрацоўніцтва, мабілізацыі людзей». 

Свае дамоўленасьці Саньнікаў і Някляеў назвалі 
«джэнтэльмэнскім пагадненьнем». Што да магчымасьці 
далучэньня да тандэму іншых апазыцыйных кандыдатаў 
на прэзыдэнта, то Ўладзімер Някляеў сказаў:

«Вунь дзьверы незачыненыя, бачыце? Заходзьце, калі 
ласка».

      Беларусы  Эўразьвязу

І Ўладзімер Някляеў, і Андрэй Саньнікаў адхілілі закіды, 
што яны стварылі нейкі «прарасейскі блёк», аднак прызналі, 
што вітаюць галасы з Расеі на падтрымку апазыцыі і супраць 
Лукашэнкі.

Іншыя апазыцыйныя кандыдаты адрэагавалі на заяву 
Саньнікава і Някляева стрымана. Ушанаваньне Францішка Багушэвіча

17 верасня ў Вільні на вул. Арклю 18с (Конная 
– бел.), адбылося адкрыццё шыльды ў гонар патрыярха 
беларускай літаратуры Францішка Багушэвіча.

Шыльда была ўсталявана дзякуючы намаганьням 
Таварыства беларускай мовы Віленскага краю, 
Пасольствам   Рэспублікі  Беларусь  у Літоўскай 
Рэспубліцы, Міністэрствам культуры Рэспублікі 
Беларусь, а таксама мэрыямі Вільні і Менску.

На адкрыцьці шыльды 
прысутнічалі міністр 
культуры Беларусі 
Павел Латушка, пасол у 
Літоўскай Рэспубліцы 
Уладзімір Дражын, віцэ-
мэры Вільні і Менска, 
прадстаўнікі грамадзкасці 
Беларусі і Літвы, дзеячы 
грамадскіх аб'яднаньняў 
у Літве.

Усе беларускія 
чыноўнікі прамаўлялі на 
добрай беларускай мове. 

Прамовы літоўскіх чыноўнікаў перакладаліся таксама на 
беларускую.

Аршанская бітва 1514 г.
У Таварыстве беларускай культуры Літвы адбылася імп-

рэза, прысьвечаная слаўнай старонцы беларускай гісторыі 
- Аршанскай бітве 8.09.1514 года.

З дакладам  выступіў старшыня Хведар Нюнька, які 
адзначыў важнае значаньне перамогі ў вайне Маскоўскай 
дзяржавы зь Вялікім Княствам Літоўскім..Пасьля ўзяцьця 
Смаленска 80- тысячнае маскоўскае коннае войска рушыла 
на Воршу. Але на гэты раз маскоўскія войскі пацярпелі па-
разу на рацэ Друць і адступілі на левы бераг Дняпра. Гэтман 
ВКЛ Канстанцін Астрожскі, які паходзіў з тураўскіх і пінс-
кіх князёў, быў віленскім каштэлянам і меў за сабою больш 
за 60 перамогаў у баёх, камандаваў 30-тыс.войскам. Пасьля 
працяглай бітвы навёў маскоўскую коньніцу на схаваныя 
гарматы, агнём якіх ушчэнт яе разьбіў. Страты праціўніка 
склалі 40 тысяч забітымі.

Дзякуючы гэтай перамозе, было вернута шэраг гарадоў 
ВКЛ, і на доўгі час усталяваўся супакой, а сама бітва выву-
чалася ваеннымі як прыклад перамогі над значна большымі 
сіламі праціўніка.

    Прэзыдэнт грамадзкіх арганізацыяў Раман Вайніцкі 
распавёў пра сьвята беларускай песьні, што ладзілася 19 
верасьня ў гарадзкой ратушы Вільні і было арганізавана 
клюбам "Сябрына"і беларускай амбасадай у Літве. Прагра-
ма была вельмі насычанай з удзелам шматлікіх мастацкіх 
калектываў  зь Літвы і Беларусі. Канцэрт прайшоў вельмі 
пасьпяхова і даставіў задавальненьне шматлікім прысутным 

Віталь Рымашэўскі з БХД: «Я  пакуль  што тандэму 
ня бачу, я бачу звычайны піяр. Стаўлюся да гэтага як да піяр-
выступу. Ніякіх канкрэтных прапановаў ні ад кога да нас 
не паступала. БХД выступае за адзінства, і не на словах, 
а на справах, па 24 лістапада мы дамагліся, каб хоць 
некаторыя кандыдаты былі разам, па „Новаму жыцьцю“ 
заяву супольную прынялі, на 19 сьнежня мы заклікаем 
на плошчу, і мы яе арганізуем ужо зараз. А да сёньняшняй 
заявы я стаўлюся, як да заявы. Пакуль за ёю ніякай 
канкрэтыкі ня бачна».

Мікола Статкевіч паведаміў, што прапановаў далучыцца 
да кампаніі Някляева-Саньнікава яму таксама ня было:

«Але я вельмі рады, што хаця б частка кандыдатаў 
хоць неяк каардынуецца. Нядаўна Эўрапейская кааліцыя 
прапанавала ўтварыць Раду дэмакратычных кандыдатаў 
якраз для каардынацыі, для выпрацоўкі хаця б нейкай 
агульнай стратэгіі. Чамусьці ўсе разам аб’ядноўвацца людзі 
ня хочуць, хочуць, як кажуць, групамі. Што ж, лепш гэта, 
чым нічога».
Крыніца: Радыё Свабода, 12 лістапада 2010 

Архівы беларускіх 
выданьняў на Сеціве
Дарагія суродзічы!
Гэты - апошні нумар КРЫВII 

(№ 19) ў фармаце PDF а таксама й 
папярэднія нумары (10-18) можаце 
лёгка сьцягнуць (спампаваць) з 
сеціўнай старонкі 
http://thepointjournal.com/output/    

у залі віленчуком. Кіраўнікоў хораў і лепшых выступоўцаў .  
узнагародзілі  сувенірамі. 

 Раман Вайніцкі таксама крануўся пытаньня часьцейшых 
кантактаў з ТБК і сумеснага адзначэньня нашых гістарыч-
ных падзеяў і нацыянальных сьвятаў, адсутнасьць дапамогі 
збоку нашай метраполіі. Міністр культуры Беларусі Павел 
Латушка абяцаў падтрымку дзейнасьці беларускім арганіза-
цыям за мяжою .

 У выступленьні Андруся Старавойтава гаварылася пра 
нязгоду яго з кіраўніцтвам радыё "Палёнія" наконт неперак-
ладу ў беларускіх перадачах на беларускую мову тэкстаў 
выступленьняў з рускай ці польскай мовы.  Ня выпускаліся 
ў эфір падрыхтаваныя ім матар’ялы- паведамленьні. Такса-
ма не задавальняе засільле польскасьці ў рэдакцыях. Таму 
прадаўжаць працу карэспандэнтам ня было сэнсу.

У выступленьні палітолага Артура Юдзіцкага пра сыту-
ацыю ў Беларусі перад прэзыдэнцкімі выбарамі гаварылася 
пра  адсутнасьць адзінства сярод дэмакратычных кандыда-
таў. Калі ў бліжэйшым часе Расея не патрабуе вярнуць  мі-
льярдаў даляраў мытных грошай, дык гэта будзе сьведчы-
ць пра падтрымку Расеяй Александра Лукашэнкі. Паводле 
А.Юдзіцкага перамены ў Беларусі наступяць у 2013 годзе.

У сувязі з 60 годзьдзем расстрэлу бальшавікамі нязлом-
нага беларускага патрыёта Расьціслава Лапіцкага быў пака-
заны дакументальны фільм "Расьціслаў Лапіцкі".

Аглядальнік,  Вільня 26 верасьня 2010 г.

ІМПРЭЗА Ў ТБК ЛІТВЫ             
30 кастрычніка адбылася трыдыцыйная сустрэча 

беларусаў Літвы на сядзібе ТБК. Гэтым разам імпрэза была 
прысьвечана людзям і падзеям, што зьвязаныя зь лёсам 
Беларусі і адбыліся на працягу кастрычніка. 

Сустрэчу распачаў прывітальным словам старшыня 
Таварыства Беларускай Культуры сп. Хведар Нюнька.  
Кіраўнік таварыства закрануў шэраг істотных пытаньняў 
для беларускай грамады Вільні. Так спадар Хведар Нюнька 
выказаў надзею на супрацу беларускай супольнасьці 
Літвы з міністэрствам культуры  Літвы па праблематыцы 
аднаўленьня дзейнасьці Беларускага музею імя Івана 
Луцкевіча ў Вільні. 

Старшыня ТБК  таксама закрануў пытаньне аб 
усталяваньні мемарыяльнай шыльды ў гонар беларускага 
ксяндза Адама Станкевіча на адным з касьцёлаў у Вільні. 
ТБК дамаглося падтрымкі з боку аб’яднаньня нацыянальных 
мяншыняў Літвы, якое выступіла з агульным лістом на 
імя Віленскай Курыі з просьбай аб атрыманьні дазволу на 
камемарацыю вядомага беларускага дзеяча. 

Цёплымі словамі ўзгадаў Хв. Нюнька с.п. старшыню 
Таварыства Беларускай Мовы – Юрыя Гіля, якога ўжо як 
год няма з намі. Дзякуючы яго намаганьням быў атрыманы 
дазвол і, намаганьнямі спадкаемцаў справы, ўсталявана 
дошка ў гонар беларускага паэта і пісьменьніка – Францішка 
Багушэвіча. Да прагляду прысутных была прапанавана 
кароткачасовая дакументальная стужка пра жыцьцё і 
дзейнасьць Юрыя Гіля - самаадданага  беларуса і творчай 
асобы.

Сустрэчу працягнуў студэнт ЭГУ Юрась Юркевіч, які 
прысьвяціў частку свайго выступу Другой Усебеларускай 
Канферэнцыі, што адбылася ў Берліне ў 1925 годзе. 

Магістрант зьвярнуў увагу на той факт, што рашэньні аб 
роспуску Рады і Ураду Беларускай Народнай Рэспублікі ня 
маюць сілы. Вынікі рады ня былі зацьверджаны вышэйшым 
органам БНР - Прэзыдыюмам Рады БНР, а сімбал 
дзяржаўнасьці - пячатка - засталася ў Пятра Крэчэўскага, 
потым яна перадавалася наступным старшыням Рады БНР. 

Дактарант Віленскага Педагагічнага Універсітэта Алесь 
Адамковіч распавёў пра цікавае дзяржаўнае ўтварэньне – 
Сярэднюю Літву.  Такая краіна паўстала ў кастрычніку 1920 
г. як вынік узаемадзеяньня фэдэралісцкай канцэпцыі Юзэфа 
Пілсудзкага з вайскоўцамі і палітычнымі рэаліямі 1918 —
1920 гадоў. Так, на думку начальніка Польскай дзяржавы 
магла паўстаць яшчэ і Усходняя Літва, на чале з генэралам 
Булак-Балаховічам, але гэтага не адбылося. 

Алесь Адамковіч зьвяруў увагу прысутных на беларускі 
складнік новаўтварэньня 20-ых гадоў. На тэрыторыі ў 
14 км2 пражывала больш за 40% беларусаў, беларуская 
мова сталася дзяржаўнай як і польская. За кароткі час 
былі адчыненыя некалькі сотняў школ з беларускай мовай 
навучаньня – усё гэта заклала трывалы падмурак дзеля 
станаўленьня беларускасьці ўвогуле і цэнтру беларускага 
космасу – гімназіі ў Вільні.

Другую частку свайго выступу Алесь прысьвяціў жыцьцю 
і дзейнасьці беларускага сьвятара і публіцыста – Віктара 
Шутовіча. Духоўная асоба нарадзілася ў Ашмянскім павеце 
і быў высьвечаны ў 1913 г. у Вільні. Малады Шутовіч хутка 
далучыўся да руху беларусізацыі касьцёлу і быў асуджаны 
польскімі ўладамі за казаньні на беларускай мове. У 1932 
годзе Віктара Шутовіча касьцёльныя ўлады пераводзяць 
падалей ад Віленшчыны ў якасьці прэфэкта ў Хорашчы 
каля Беластоку. Кароткі час Шутовіч служыў у Чырвоным 
касьцеле, аднак быў арыштаваны і асуджаны на 10 гадоў 
зьняволяньня Савецкімі ўладамі. Пасьля вяртаньня ў 1955 
асеў у Барысаве, дзе нелегальна праводзіў імшу на каталіцкіх 
могілках, дзе і сам зараз пахаваны.

Наступным распавёў аб палітычным становішчы ў 
Беларусі палітоляг Артур Юдзіцкі. Малады фаховец 
паліталогіі адзначыў “тэатральнасьць” і непразрыстасьць 
бягучай прэзідэнцкай кампаніі і пэўную прадвызначанасьць 
народнага выбару. Артур зьвярнуў увагу прысутных на 
напампоўваньне Беларусі грашыма з непадзелянага мыта 
Мытнага зьвязу, што распачаў сваю дзейнасьць ад 1-га 
ліпеня. Фактычна  Расеяй выдзелена бягучая пазыка ў 
якасьці буфэра дзеля крокаў у сацыяльнай глебе з боку 
існуючай беларускай улады. 

Сустрэчу завяршыў студэнт Юрась Юркевіч словамі 
пра апошні падзел Рэчы Паспалітай у 1795 г. Малады 
гісторык вызначыў асноўныя сюжэты ўрокаў гісторыі  для  
сёньняшняга дня і будучыні, адказнасьці элітаў за лёсы 
дзяржавы і народу, а таксама праблемы легітымнасьці 
ўлады. 

Юрась Юркевіч,  Вільня - лістапад 2010  

ВІНШУЕМ
з НАРОДЗІНАМІ!

 у ЛІСТАПАДЗЕ:
Адася Калюту     

Сьв. пам. Янка Жучка

У Бэльгіі памёр беларускі 
дзеяч Янка Жучка

Учора ў Бэльгіі памёр Янка Жучка, відны прадстаўнік 
пасьляваеннай хвалі беларускай эміграцыі на Захадзе, вялікі 
патрыёт Беларусі і цудоўны чалавек.

Мне пашчасьціла быць асабіста знаёмым са спадаром 
Жучкам. Спачатку мы пазнаёміліся завочна, лістуючыся 
адзін з адным у справе кніжкі пра Беларускую гімназію імя 
Янкі Купалы ў Заходняй Нямеччыне, якую я пачаў пісаць 
у Нью-Ёрку і скончыў дапісваць у Беластоку ў першай 
палове 1990-х. Янка Жучка быў выпускніком гэтай гімназіі, 
а значыць, адным з герояў маёй кніжкі.

Потым мы зь ім сустрэліся асабіста, летам 1997 году, 
калі мы з жонкай выбраліся ў першую нашую паездку 
па Эўропе. Мы плянавалі, што наведаем Люксэмбург і 
Бэльгію, пераправімся нейкім паромам у Англію, а потым, 
як Бог дасьць, можа і ў Дублін, каб папіць ірляндзкага піва 
ў адным пабе, у якім бываў і Джэймс Джойс, і Леапольд 
Блюм. Грошай нам хапіла толькі на Люксэмбург і Бэльгію.

Спадар Жучка сустрэў нас на вакзале ў Брусэлі і дапамог 
уладкавацца ў невялікім гатэлі. Ад яго мы дазналіся, што 
ў Брусэлі чужаземцу лепш адзывацца па-француску, чым 
па-нідэрляндзку, таму што францускамоўныя валёнцы 
зь нідэрляндзкамоўнымі флямандцамі ня вельмі ладзяць. 
Калі нарвацца зь нідэрляндзкай мовай на нейкага зацятага 
францускамоўнага, можна і не дагаварыцца. Гэта мяне 
крыху засмуціла, бо мая француская мова была вельмі 
кульгавенькая, а па-нідэрляндзку, прынамсі ў той час і ў 
элемэнтарным абсягу турыстычных тэмаў, я гаварыў больш-
менш разборліва. Наш гатэль належаў францускамоўным 
бэльгійцам.

вучэльню ў Карлсруэ, але з прычыны вычарпанай квоты для 
перамешчаных асобаў вучыцца там ня стаў. У 1948 годзе, 
разам зь сябрамі з Гімназіі, ён выехаў падзарабіць крыху 
граша ў вугальных шахтах у Англіі (гэты эпізод беларускага 
эмігранцкага жыцьця вычарпальна апісаў доктар Янка 
Запруднік у сваёй кніжцы пра гісторыю гэтак званай 
«Дванаццаткі»).

У 1950 Янка Жучка атрымаў стыпэндыю на вучобу ў 
Лювэнскім унівэрсытэце ў Бэльгіі (у гарадку Лювэн побач 
з Брусэлем), дзе паступіў на палітэхнічны факультэт і 
закончыў яго з дыплёмам інжынэра-будаўніка. А потым Янка 
Жучка стаў спэцыялістам у галіне сталёвых канструкцый 
эўрапейскага маштабу. У 1968–85 гг. ён працаваў у рэдакцыі 
міжнароднага спэцыялізаванага часопісу «Acier-Stahl-
Steel», прысьвечанага выкарыстаньню сталі ў будаўніцве — 
спачатку як тэхнічны, а потым як галоўны рэдактар.

І ўвесь час ён быў актыўны ў жыцьці беларускай дыяспары 
на Захадзе — як рады БНР, як сябра Саюзу беларусаў 
у Бэльгіі, як супрацоўнік газэты «Беларус».

Калі мы зь ім сустрэліся ў Брусэлі ў 1997 годзе, ён ужо быў 
на пэнсіі. Але, як мне неаднаразова даводзілася канстатаваць 
у адносінах да эмігрантаў-беларусаў зь ягонага пакаленьня, 
ён быў чалавекам надзвычай жыцьцярадасным ды фізычна 
і інтэлектуальна актыўным. Ён ахвяраваўся звазіць нас 
з жонкай з Брусэлю ў Бруге, і па дарозе, калі мы завязьлі 
ў нейкім гіганцкім заторы на аўтастрадзе, ён дакладна нам 
распавёў, як будуецца аўтастрада і як ён прабіваў у Эўропе 
ідэю, каб ставіць ветраадводы ўздоўж аўтастрадаў якраз 
са сталі, а ня зь нейкага іншага матэрыялу.

А потым, пахадзіўшы па вузкіх вулачках Бруге і ўздоўж 
шматлікіх каналаў «Вэнэцыі Поўначы», як некаторыя яшчэ 
называюць гэты горад, мы пасядзелі са спадаром Жучкам і 
ягоным сябруком Аляксеем Арэшкам, таксама эмігрантам, 
над знакамітым бэльгійскім півам, узгадваючы таго ці іншага 
знаёмца зь іхнай маладосьці, які патрапіў у маю кніжку пра 
Беларускую гімназію імя Янкі Купалы.

У мяне тады былі яшчэ пляны працягваць свой досьлед 
беларускай эміграцыі, і я дамаўляўся са спадаром Жучкам, 
што праз паўгода ці год я стану пісаць яму і пытацца пра 
розныя аспэкты жыцьця беларускай дыяспары ў Бэльгіі. 
«Пішыце, не адкладайце, пакуль я яшчэ жывы», — казаў 
тады спадар Жучка. Але лёс распарадзіўся такім чынам, што 
я яму так і не напісаў, ні праз год, ні праз 10.

Янка Максімюк, Радыё Свабода, 18 лістапада 2010
Сам Янка Жучка быў паліглётам. Ягонае паліглёцтва 

было прадыктаванае ягоным жыцьцёвым лёсам.
Янка Жучка нарадзіўся ў вёсцы Лучыны Нясьвіскага 

павету Наваградзкага ваяводзтва даваеннай Польшчы (цяпер 
Клецкі раён Менскай вобласьці). Як шмат каму зь ягонага 
пакаленьня, яму часта даводзілася мяняць школы. Ён 
скончыў 6 клясаў пад Польшчай, потым яго прынялі ў пятую 
клясу савецкай школы, пад нямецкай акупацыяй ён вучыўся 
ў сярэдняй тэхнічнай школе ў Клецку, дзе дзейнічаў у Саюзе 
беларускай моладзі. У 1944 ён выехаў у Нямеччыну.

Пасьля заканчэньня вайны Янка Жучка зарэгістраваўся 
ў лягеры перамешчаных асобаў у Рэгенсбургу і паступіў 
у тамтэйшую Беларускую гімназію, якой кіраваў доктар 
Аляксандар Орса. Атэстат сталасьці Янка Жучка атрымаў 
у 1947 годзе, разам з выпускам, у якім былі Янка Запруднік, 
Кастусь Вайцяхоўскі, Юзэфа Брэчка, Натальля Куліковіч, 
Уладзімер Цьвірка, Васіль Шчэцька. Пасьля гімназіі 
Жучка здаў экзамэн у нямецкую вышэйшую тэхнічную 

Вяртаньне Беларусі ў Эўропу 
- канфэрэнцыя ў Варшаве -

З 12 да 14 лістапада ў Варшаве прайшла 
канфэрэнцыя на тэму ‘’Вяртаньне ў Еўропу: 
мінулае і будучыня Беларусі’’. Арганізатарам 
канфэрэнцыі выступіў Інстытут грамадзянскай 
прасторы і публічнай палітыкі пры Ўніверсытэце 
Лазарскага (Варшава, Польшча) пры падтрымцы 
Фундацыі Конрада Адэнаўэра, Інстытуту 
Адкрытага Грамадзтва і Нацыянальнай Фундацыі 
Дэмакратыі.

Беларускія баскетбалісткі
— 4-тыя ў сьвеце! 

У канцы верасьня й пачатку кастрычніка г.г. адбыўся 
ў Чэскай Рэспубліцы сусьветны  жаночы баскетбольны 
чэмпіянат, у якім вельмі пасьпяхова выступіла якраз 
беларуская каманда, якая прабілася ў лік 4-х наймацнейшых 
у сьвеце —  і, з крыху большым шчасьцем, магла трапіць у 
фінал турніру...

Пераможны паход Беларусак пачаўся перамогай над 
расіянкамі 70:53, якіх уважалі фаварытамі турніру — а 
кончыўся зацятым поў-фінальным змаганьнем з  Чэшкамі, 
якія ў выніку трапілі ў фінал з чэмпіёнам Амэрыканкамі.   

Ніжэй падаем рэпартажы з найцікавейшых гульняў і 
ўражаньні некаторых сябровак каманды.

Н. Ануфрыенка: 
Трошкі не хапіла шчасьця

Жаночая зборная Беларусі саступіла камандзе Чэхіі ў 
паўфінале чэмпіянату свету ў даданы час матчу - 77:81. На 
працягу ўсяе сустрэчы ішла роўная барацьба і перамога 
дасталася чэшкам толькі ў авертайме. Карэспандэнт  
Радыё  Рацыя пагутарыў  з баскетбалісткай жаночай 
зборнай, выхаванкай гродненскага баскетболу 
Натальляй Ануфрыенкай.

Спэцыялісты як зь Беларусі, так і з замежных краінаў 
(ЗША, Нямеччына, Канада, Польшча) сабраліся, 
каб абмеркаваць сучасныя праблемы Беларусі, якія 
наўпростава ці ўскосна ўплываюць на працэс вяртаньня 
Беларусі ў Еўропу.

Арганізатары падзялілі канфэрэнцыю на дзьве часткі 
– тэарэтычную і практычную. Першая ўключыла ў 
сябе чатыры панэлі, прысьвечаныя тэмам гістарычнага 
ўспрыняцьця беларусаў вачыма іншых, беларускай 
нацыі, пытаньням гістарычнай амнезіі і розных поглядаў 
на беларускую гісторыю, а таксама праблематыцы 
адукацыі.

Як бачна з назоваў і тэмаў панэляў, праблема вяртаньня 
палягае ня толькі на ўнутраных фактарах (нацыянальная 
ідэнтычнасьць, што будуецца на савецкай легітымнасьці; 
недахоп у адукацыі, зьвязаны найперш з гістарычнай 
амнезіяй, і адсутнасьць адзінага канцэптуальнага 
дзяржаўнага бачаньня гісторыі), але і на вонкавых 
– успрыняцьці беларусаў іншымі, трактаваньні іншымі 
беларускай гістарыяграфіі і праблемы ў дамінаваньні 
пазіцыяў суседзяў, асабліва Польшчы і Расіі.

Уздымаліся таксама пытаньні зьмены падачы 
гісторыі напрацягу 20 гадоў беларускай незалежнасьці 
(Астроўская), зьвязаныя з гэтым вобразы ворагаў 
народу, што  стварае  пасіўнае стаўленьне да сітуацыі 
(Смалянчук). Асаблівая ўвага была нададзеная 
выкарыстаньню Вялікай Айчыннай вайны ў фармаваньні 
ідэалаў і каштоўнасьцяў сучаснай беларускай моладзі 
(Марплз, Шыбека) і забыцьцё ці наўмыснае хаваньне 
іншых фактараў, зьвязаных з гэтымі пэрыядамі – рэпрэсіі 
(Кашталян) ці дзеячы беларускага нацыяналізму 
(Смалянчук).

На наступны дзень усе ўдзельнікі падзяліліся на 
групы-сэкцыі, займаючыся выпрацоўкай практычных 
рашэньняў існых праблемаў. Цікава, што сэкцыя па 
пытаньні сувязі еўрапейскай гісторыі і грамадзянства ня 
выклікала зацікаўленасьці і была скасаваная.

Мне давялося трапіць на сэкцыю, дзе абмяркоўваліся 
пэрспэктывы супрацы паміж беларускімі і эўрапэйскімі 
гісторыкамі. Але, нажаль, сярод удзельнікаў гэтай сэкцыі 
не адбылося паразуменьня наконт патрэбы перакладаў 
нашых гісторыкаў на асноўныя замежныя мовы. Акцэнт 
хутчэй рабіўся на тое, што беларуская гістарыяграфія 
разам з гісторыкамі мусіць давесьці, што яны вартыя ўвагі 
замежных калегаў, а таму пераклад кнігаў не падаўся 
вартай ідэяй. Таксама абмяркоўваліся недахопы ведаў 
беларускімі гісторыкамі замежных моваў, адсутнасьць ці 
абмежаванасьць кантактаў з замежнымі інстытуцыямі, 
найперш унівэрсытэтамі і дасьледчымі цэнтрамі, вузкая 
спэцыялізацыя кантактаў, збольшага завязаных на 
даследаваньні Другой сусьветнай вайны.

Нягледзячы на даволі скептычны і пэсымістычны 
падыход да стану нашай гістарыяграфіі, на маю думку, 
канфэрэнцыя удалася, бо, па-першае, яна аб’яднала 
вялікую колькасьць спецыялістаў, зацікаўленых у 
вяртаньні Беларусі да эўрапэйскай сям’і бадай, а таксама 
паказала разуменьне існых праблемаў і жаданьне іх 
вырашаць.
    Ганна Васілевіч

З канфэрэнцыі ў Варшаве

Сурвіла: 
“Масква працягвае намаганьні 

праглынуць Беларусь”
Старшыня Рады БНР Івонка Сурвіла выступіла са 

зваротам, у якім выказала сваё стаўленьне да нядаўняй заявы 
прэзыдэнта Расейскай Фэдэрацыі Дзьмітрыя Мядзведзева. 

У сваім звароце Івонка Сурвіла адзначае, што “як і Пуцін 
у 2002 годзе, цяперашні прэзыдэнт Расейскай Фэдэрацыі 
Мядзведзеў выявіў, што расейская палітыка адносна 
Беларусі не зьмянілася. Масква працягвае свае намаганьні 
праглынуць наш край. Гэтым разам хоча гэта зрабіць 
знутры – угаварыць беларусаў, што яны і расейцы ня толькі 
“неразрыўна зьвязаныя”, але што яны грамадзяне той самай 
“саюзнай дзяржавы”. І ня толькі суседзі, але і “адзін народ” 
-- піша Івонка Сурвіла. 

Мядзведзеў выявіў сябе хітрэйшым 
псыхолягам за Пуціна.

Старшыня Рады БНР адзначае, што “незаконны расейска-
беларускі саюз быў прыдуманы маскоўскімі стратэгамі 

      Беларусь у сьвеце

Выйгрыш гаспадыняў чэмпіянату прадвызначыў і цэлы 
шэраг вельмі спрэчных судзейскіх рашэньняў не на карысьць 
падначаленых Анатоля Буяльскага. Праўда, адна зь лідарак  
беларускай каманды Наталля Ануфрыенка ня хоча віну 
за паражэньне ад чэскай сборнай ускладаць менавіта на 
судзьдзяў.

- Крыўда. Найперш крыўда была. Крыху не хапіла, зусім 
кропельку. Гуляць на роўных з камандай гаспадароў вельмі 
цяжка, прычым там усе дзяўчыны вышэйшыя за нас 
ростам. Змагаліся мы да канца. Мне здаецца, справа ня ў 
судзьдзях, можа яны крыху і памаглі чэшкам. Забілі б мы 
адну-другую "тройку" і ніякае судзейства не памагло б. 
Тут ня трэба адназначна вінаваціць судзьдзяў. Гэта свае 
памылкі. Не хапіла нейкага шчасьлівага зьбегу абставінаў.

РР: - Так што ты лічыш, што судзейства было 
бездакорным?

- Мы былі падрыхтаваныя да гэткіх абставінаў. Бо 
так бывае заўжды. Мы сустрэліся з камандай той краіны, 
якая праводзіць чэмпіянат. Ведалі, што будуць крыху ім 
памагаць. Калі быў апошні фол Насьці Верамеенкі - то гэта 
было адкрыта і груба з боку судзьдзі.

.РР: - Як настрой? Ці засталася матывацыя да 
барацьбы?

- Канешне. Ня ўсё страчана ж. Мы ўвогуле ехалі на гэты 
чэмпіянат сьвету з мэтаю выйсьці з групы. Таму што група 
была моцная. А тут так пашанцавала. Сваімі жаданьнямі 
і магчымасьцямі мы здолелі абыйграць мацнейшыя зборныя 
сьвету і апынуліся ў чацвёрцы самых моцных. Мы ўжо 
паказалі вынік. Сёньня таксама будзем змагацца да канца.

Сама Натальля Ануфрыенка за пяць персанальных 
папярэджаньняў была выдаленая да канца сустрэчы. Таксама 
як і  Анастасія Верамеенка, якая да выдаленьня пасьпела 
набраць 24 ачкі. Лідэрам зборнай па колькасьці падбораў 
стала Натальля Марчанка – 8. 
Антон Разумоўскі, Радыё Рацыя, 3 кастрычніка 2010

супольна з Аляксандрам Лукашэнкам, каб Крэмль мог 
умешвацца ва ўнутраныя справы суседняй дзяржавы. 
Мядзведзеў выявіў сябе хітрэйшым псыхолягам за Пуціна. 
Але яму варта было б зазірнуць у гісторыю дачыненьняў 
між нашымі, быццам бы “братнімі” народамі... Яму варта 
было б пацікавіцца нападам Масквы на нашую гістарычную 
дзяржаву – Вялікае Княства Літоўскае – у 1654 годзе, той 
“невядомай вайной”, пра якую Масква ўсё яшчэ маўчыць. 
За трынаццаць гадоў маскоўскія агрэсары тады выразалі 
палову насельніцтва нашай краіны. Паводле сёньняшніх 
гісторыкаў, вайна гэтая сталася пачаткам заняпаду нашай 
гістарычнай дзяржавы. Спадару Мядзьведзеву варта было 
б пацікавіцца мноствам спробаў Масквы адкрыць сабе 
шлях у Эўропу праз наш край; захопам беларускіх земляў 
Кацярынай II, антырасейскімі паўстаньнямі ў 19-ым 
стагодзьдзі, нішчэньнем Масквой рэлігійнай і культурнай 
спадчыны, нашай мовы; вывазамі ў Сібір працавітай часткі 
беларускага народу; нападам расейскіх бальшавікоў у 1918 
годзе на нашу маладую дзяржаву, Беларускую Народную 
Рэспубліку; Слуцкім Збройным Чынам, калі случчакі пайшлі 
паміраць, каб абараніць свой край ад бальшавіцкай навалы” 
-- нагадвае старшыня Рады БНР.

Раю спадару Мядзведзеву задумацца над усім 
тым, што Масква пакінула нам у спадчыну

Далей Івонка Сурвіла піша: “Варта прыгадаць Курапаты, 
дзе растралялі дзесяткі тысяч беларусаў. Варта прыпомніць 
таксама разбуральную дзейнасьць Хрушчова, які ў 1960-
ыя гады зьнішчаў у Беларусі гістарычныя помнікі, каб 
сьцерці нашае слаўнае мінулае з памяці народу. Раю 
спадару Мядзведзеву задумацца над усім тым, што Масква 
пакінула нам у спадчыну, уключна з Чарнобыльскай 
атрутай. Раю пацікавіцца “рэфэрэндумам” 1995 году, калі 
ў інтарэсах Масквы былі зьняважаныя сьвятыя беларускія 
сымбалі і беларуская мова, а таксама падтрымкай Крамлём 
антыканстытуцыйнага перавароту ў 1996 годзе. А гэта 
толькі некалькі прыкладаў намаганьняў Масквы гістарычна 
сьцерці з паверхні Зямлі суседні, быццам бы “братні”, 
народ. У дадзеным выпадку Мядзведзеў далучыўся да гэтых 
намаганьняў, карыстаючыся нагодай свайго канфлікту з 
Лукашэнкам”, -- лічыць Івонка Сурвіла.

На завяршэньне свайго звароту з нагоды выступу 
расейскага прэзыдэнта старшыня Рады БНР піша: “Трэба 
спадзявацца, што беларусы зразумеюць сапраўдны сэнс 
ягонай заявы і не дадуць гэтым разам сябе падмануць. Наш 
найбольшы скарб – гэта незалежнасьць дэмакратычнай 
беларускай дзяржавы”.
Крыніца: Радыё Свабода, 6 кастрычніка 2010


